[image: A black background with blue text

AI-generated content may be incorrect.] Taighde Sóisialta Príomhúil sa ‘Polaitíocht agus an tSochaí’
Taighde cainníochtúil: a fhaigheann beagán eolais óna lán topaicí. Taighde uimheartha agus taighde staitistiúil atá ann ar an bhformhór. Is é “Cé mhéad?” an cheist is mó baint leis (suirbhéanna, pobalbhreitheanna).
Taighde cáilíochtúil: a fhaigheann a lán eolais ó stór ábhar atá níos lú. Taighde a bhunaítear ar théamaí agus taithí atá ann ar an bhformhór. Is é “Cén fáth nó Conas?” na ceisteanna is mó baint leis (agallaimh, grúpa fócais, etc.)
Ceist cheannoscailte: nach féidir a fhreagairt le freagra ar nós ‘is ea’ nó ‘ní hea’, e.g. “Cad is dóigh leat faoi ...?”
Ceist cheanniata (ceist aonaid):  is féidir a fhreagairt le freagra ar nós  ‘is ea’ nó ‘ní hea’ nó liosta roghanna, e.g. “Cé acu rogha is fearr a chuireann síos ar do chuid oibre?”   
___________________________________________________________________
1. Suirbhéanna / Tráthanna na gCeist (Cainníochtúla) 
Sainmhíniú: Foireann ceisteanna struchtúrtha a úsáidtear chun tuairimí nó fíricí a bhailiú ó ghrúpa daoine. Tá siad go maith chun sonraí a bhailiú óna lán daoine go tapa, ach d’fhéadfadh sé a bheith amhlaidh nach bhfuil móran mionsonraí iontu.
Céimeanna atá le húsáid:
1. Dear do cheisteanna – Úsáid meascán de cheisteanna ceannoscailte agus ceanniata a bhaineann le do shaincheist, agus eagraigh iad ar bhealach loighciúil, agus ná cuir ceisteanna ach iad siúd a bhaineann le do shaincheist taighde fhoriomlán. Cuir in iúl go soiléir caighdeáin ar an eitic agus taifead sonraí ar mhaithe le rannpháirtithe. Déan cinnte go dtaifeadtar eolas déimeagrafach, más gá.   
2. Roghnaigh do spriocghrúpa – Beartaigh ar cé a líonfaidh é (e.g., scoláirí, tuismitheoirí, an pobal).
3. Déan é a bhailiú agus a ainilísiú – Dáil an suirbhé, bailigh freagraí, déan achoimre ar na torthaí, agus bain tátail astu
___________________________________________________________________
2. Agallaimh (Cáilíochtúil)
Sainmhíniú: Comhráite aghaidh ar aghaidh is ea iad siúd de ghnáth a úsáidtear chun tuairimí pearsanta nó taithí le mioneolas a fháil. Eolas saibhir is mó sonraí iontu ná a fhaightear ó shuirbhé, ach teastaíonn am agus pleanáil. Is díol suntais é go dtugann na ceisteanna ceannoscailte iontu deis do rannpháirtithe an comhrá a threorú. 
Céimeanna atá le húsáid:
1. Ullmhaigh Ceisteanna – Forbair ceisteanna ceannoscailte a dhíríonn ar do thopaic. Déan cinnte gur ceisteanna is fusa a thuiscint iad agus nach ceisteanna iad a stiúrann an rannpháirtí i dtreo áirithe. Fiafraigh díot féin cad is fiú gach ceist agus go bhfuil se riachtanach le haghaidh an taighde. 
2. Socraigh agallamh – Téigh i dteagmháil le hagallaí féideartha agus mínigh an taighde dóibh, agus tabhair cuireadh dóibh a n-eolas/dtaithí féin a roinnt. Socraigh dáta/láthair agus leagan amach le haghaidh an agallaimh  (ar líne, i bpearsa, glaoch teileafóin, etc.). Cuir in iúl go soiléir caighdeáin ar an eitic agus taifead sonraí.  
3. Déan agus athmhachnamh air – Dean taifead (le cead), breac nótaí, agus aithin na teachtaireachtaí is tábhachtaí. 
___________________________________________________________________
3. Grúpaí Fócais (Cáilíochtúil) 
Sainmhíniú: Plé i ngrúpa beag chun topaic a phlé trí chomhráite roinnte. Is féidir dearcthaí éagsúla a bheith ann i ngrúpa fócais ach is féidir guthanna ceannasacha tionchar a imirt ar an toradh. Is é ról an taighdeora/mhodnóra an chaint a threorú, rud a dhéantar trí ceisteanna fócasaithe a iarradh in éineacht le “cén fáth” nó ceisteanna grinne ina dhiaidh sin.  

Céimeanna atá le húsáid:
1. Pleanáil an topaic agus ceisteanna – Roghnaigh 3-5 cheist cheannoscailte chun an comhrá a threorú (“Eachtraigh dom faoi ...”, “Cad is dóigh leat faoi?”, etc.) Is cur chuige fiafraitheach neamhbhreithiúnach i dtimpeallacht réchúiseach é.
2. Roghnaigh rannpháirtithe – Tabhair cuireadh do dhream beag daoine, a bhfuil réimse taithí acu, chun páirt a ghlacadh sa ghrúpa fócais. Cuir in iúl go soiléir caighdeáin ar an eitic agus taifead sonraí ar mhaithe le rannpháirtithe. 
3. Éascaigh an grúpa agus déan taifead ar na freagraí – Coimeád an plé cothrom agus déan taifead ar na pointí is tábhachtaí. Iarr ceisteanna ar an ngrúpa ach déan iarracht comhrá a éascú ó gach ball den ghrúpa. Scag freagraí ó dhaoine: ‘Cad is dóigh leat faoi ...?’,’Cén fáth a mbraitheann tú mar sin?’, ‘An n-aontóidh tú le ...?’, ‘Cad ba mhaith leat a fheiceáil?’, etc. 
4. Déan taifead ar théamaí coitianta agus tabhair achoimre orthu. 
___________________________________________________________________
4. Breathnú Rannpháirtí (Cáilíochtúil) 
Sainmhíniú: Modh taighde is ea breathnú rannpháirtí ina dtéann taighdeoir i ngrúpa chun féachaint ar iompar daoine, a ngníomhartha, agus idirghníomhuithe. Tá sé go maith chun léargais phearsanta ar an tslí a n-iompraíonn daoine i suíomhanna ón bhfíorshaol a fháil, ach tá teorainn air ó thaobh an méid is féidir a fheiceáil nó is féidir a thuiscint de.

Céimeanna atá le húsáid:
1. Roghnaigh do shuíomh agus téigh i dteagmháil leo – Sa réimse a bhfuil tú i mbun stáidéar air, fiafraigh de shuibíochtaí an féidir leat iad a bhreathnú. Mínigh go soiléir cad é an cheist taighde agat agus conas a thacóidh breathnú leat teacht ar fhreagraí. Cuir in iúl go soiléir caighdeáin ar an eitic agus taifead sonraí ar mhaithe le rannpháirtithe.
2. Cuir tús le dialann nótaí allamuigh: cuir dátaí, amanna, an rud a tharla, cé a raibh páirteach ann, an fáth ar cheap tú gur rud suntasach é, agus cad iad na ‘ceisteanna móra’ a fhreagródh sé, b’fhéidir. Cuir tús le dialann athmhachnaimh chun nótaí a bhreacadh síos maidir le do mhothúcháin féin agus do thaithí fein i rith an phróisis.
3. Breathnaigh air agus déan taifead air – Breac síos a bhfuil feicthe agat, déan achoimre air, agus déan machnamh ar cad is ciall leis. 
___________________________________________________________________
5. Pobalbhreitheanna (Cainníochtúil) 
Sainmhíniú: Suirbhé sciobtha ar thuairimí maidir le ceist nó dhó; tá sé go maith chun aiseolas a fháil ar an láthair ach ní thugann sé mórán sonraí.

Céimeanna atá le húsáid:
1. Roghnaigh ceist shoiléir – Coiméad simplí é, ceist atá ábhartha agus nach stiúrann an rannpháirtí i dtreo ar leith. Cuir in iúl go soiléir caighdeáin ar an eitic agus taifead sonraí ar mhaithe le rannpháirtithe.
2. Cuir ceist ar ghrúpa – Bain úsáid as páipéar, pobalbhreitheanna ar líne, nó iarr ar rannpháirtithe a lámh a chur suas.
3. Roinn torthaí – Úsáid graf nó cairt chun an méid atá ráite ag daoine a mhíniú.
___________________________________________________________________
6. Staidéir Cháis (Cáilíochtúil and Cainníochtúil)
Sainmhíniú: Iniúchadh agus anailís chríochnúil ar aon sampla amháin é (duine, grúpa, nó tionscadal) a bhaineann le do thopaic; a thugann léargas ar thaithí ón bhfíorshaol ach nach mbíonn ag teacht le treochtaí ginearálta i gcónaí.

Céimeanna atá le húsáid:
1. Roghnaigh cás – Faigh sampla ábhartha spéisiúil.
2. Déan taighde go críochnúil air – Bain úsáid as agallaimh, eolas ar líne, nó breathnóireacht. Bain úsaid as an gcur chuige WWWWWH (CCCCCC, Cé, Cad ...), agus coimeád iontaofacht de d’fhoinsí san áireamh, agus cuimhnigh ar dhearthaí éagsúla a lorg go gníomhach. 
3. Tuairiscigh – roghnaigh formáid chun do thorthaí a thuairisciú agus tabhair forléargas ar ar an eolas agus foinsí ba mhó tábhacht a úsáideadh, mar aon le hachoimre ar do thorthaí. 
___________________________________________________________________
7. Saothar allamuigh / Cuairteanna i bPearsa (Cáilíochtúil) 
Sainmhíniú: Cuairt a thabhairt ar an láthair chun saincheist nó éagraíocht a fheiceáil i bpearsa. Tá an modh sin go maith chun tuiscint a fhorbairt ach teastaíonn rochtain agus pleanáil.
Céimeanna atá le húsáid:
1. Socraigh an chuairt – Téigh i dteagmhail le háit ábhartha agus socraigh leo í (mar shampla, carthanacht, eagraíocht sochaí sibhialta, institiúid, nó comhlacht stáit eile)).
2. Ullmhaigh ceisteanna ar phointí fócais – Bíonn sé ina chabhair ceisteanna ar leith a bheith déanta roimh ré: ‘Cad a dhéanann siad anseo?’, ‘Cén fáth a ndéanann siad é sin?, ‘Cén fáth?’, ‘Cad iad na dúshláin rompu?’, ‘Cad é an bhaint atá aige sin leis an scéal ar fad?’
3. Déan machnamh air agus tuairiscigh – Breac nótaí, glac grianghraif (le cead), agus roinn a bhfuil foghlamtha agat.

